
				এই পাতাটির মুদ্রণ সংশোধন করা প্রয়োজন। 
૨૭8 জাল মোহান্ত
তত রাত্রেও জুয়া খেলিতেছে ; কিন্তু উ-লা-ওয়েকে সেখানে দেখা গেল না। আমার সঙ্গী সে আড্ডা হইতে বাহির হইয়া আমাকে অদূরবর্তী আর একটি আড্ডায় লইয়া চলিল ; সেখানেও খেলা চলিতেছিল, কিন্তু সেখানেও উ-ল-ওয়েকে পাওয়া গেল না! আমি হতাশ হইবা পড়িলাম । সুখের বিষয়, আমি হতাশ হইলেও কিঞ্চিৎ লাভের আশায় আমার সঙ্গী নিরুৎসাহ হইল না, সে এক জন খেলোয়াড়কে উ-ল-ওয়ের কথা জিজ্ঞাসা করিল ; লোকটি খেলায় এত মত্ত হইয়াছিল যে, তাহাকে দুই তিন বার প্রশ্ন করিলেও সে কোন উত্তর দিল না ; আমার সঙ্গী তাহার মনোযোগ আকর্ষণের জন্য তাহার হাত ধরিয়৷ টানিল, এবং পুনৰ্ব্বার জিজ্ঞাসা করিল, “উ-ল-ওয়ে কোথায় বলিতে পার ?”
লোকটি বিরক্ত হইয়া বলিল, “অনেক ক্ষণ অাগে সে এক বার এখানে আসিয়াছিল, তাহার পর কোথায় গিয়াছে আমাকে বলিয়। যায় নাই ; যাও, বিরক্ত করিও না ।”
আমার সঙ্গী আমাকে বলিল, “আপনার কোন চিন্তা নাই, সে নিকটেই কোথাও আছে, শীঘ্রই তাহাকে খুজিয়া বাহির করিতে পারিব।” t
কিন্তু আমি তাহার এই আশ্বাস বাক্যে নিশ্চিস্ত হইতে পারিলাম না ; রাত্রি ক্রমেই শেষ হইয়া আসিতেছিল. অবিলম্বে লামাসরাইয়ে ফিরিতে না পারিলে মহাবিভ্রাট উপস্থিত হইবে, তাহ বুঝিতে পারিলাম। জুয়ার আড্ডা হইতে বাহির হইয়া আমরা পথে আসিলাম, এবং আর একটা সরু গলিতে প্রবেশ করিয়া উভয় পাশ্বের বাড়ীগুলি অনুসন্ধান করিতে লাগিলাম, কিন্তু কোথাও তাহাকৈ পাইলাম না ; অবশেষে

